
Poglavlje 1: Uvod u Dokument okvirnog budžeta 

 

U skladu sa članom 15. i 16. Zakona o budžetima u Federaciji Bosne i Hercegovine („Službene novine 
Federacije BiH“, broj 102/13, 9/14,13/14, 8/15, 91/15, 102/15, 104/16, 05/18, 11/19, 99/19, 
25a/22, 7/25 i 6/26) pripremljen je Dokument okvirnog budžeta za period 2027. -2029. godine, kao 
osnov informacija za izradu budžeta grada Živinice. 
 
Dokument okvirnog budžeta  je akt koji sadrži makroekonomske projekcije i prognoze budžetskih 
sredstava i izdataka za naredne tri godine i na njemu se zasniva priprema i izrada budžeta. 
Postupak pripreme DOB-a počinje dostavljanjem instrukcije o načinu i elementima izrade DOB-a koja 
sadrži: 

- osnovne fiskalne pretpostavke i smjernice za pripremu DOB-a na osnovu smjernica za 
trogodišnje planiranje rada; 

- obrasce tabela prioriteta budžetskih korisnika. 
 

 
Izrada DOB-a zasniva se na procjeni privrednog razvoja, razvoja socijalnog sektora, 
makroekonomskih indikatora i prognozi prihoda i rashoda, što je utvrđeno u dokumentu ekonomske 
politike. 
Dokument okvirnog budžeta artikuliše fiskalnu strategiju na nivou općina i gradova i predstavlja vezu 
između raspodjele budžeta i srednjoročnih prioritetnih politika. 
 
Budžet je primarni instrument izvršne vlasti za izradu politika na nivou općina i gradova. On je 
sredstvo kojim se prioriteti izvršne vlasti prenose u usluge, programe i aktivnosti kao odgovor na 
socijalne i ekonomske potrebe građana u općini. Pošto sam godišnji budžet nije dovoljan da se njime 
osigura ispunjenje ciljeva u općini i gradu, uveden je proces srednjoročnog planiranja budžeta. Shodno 
navedenom, svi budžetski korisnici su obavezni sprovesti modernizaciju procesa planiranja i 
pripreme budžeta. 
 
Srednjoročno planiranje budžeta predstavlja sistem i proces planiranja budžeta koji: 

- sadrži jasno definisane rokove za pripremu budžeta i utvrđene odgovornosti; 
- sadrži jasnu fiskalnu strategiju zasnovanu na nivou resursa koji su na raspolaganju; 
- osigurava efikasnije i djelotvornije korištenje resursa; 
- vrši prioritizaciju pri alokaciji, odnosno raspodjeli ograničenih resursa na najvažnije 

ekonomske i socijalne prioritetne politike; 
- poboljšava predvidivost budžetskih politika i finansiranja u srednjoročnom periodu; 
- unapređuje transparentnost i odgovornost općinskih politika , programa i procesa donošenja 

odluka; 
- osigurava razmatranje i vrši analizu finansijskih učinaka planiranih za naredne godine pri 

određivanju politika i donošenju odluka tokom ciklusa planiranja budžeta. 
 
Trogodišnje planiranje postaje obaveza za sve korisnike budžetskih sredstava i izvanbudžetskih 
fondova ( član 16. stav 4. Zakona o budžetima). 
Polazni osnov za izradu dokumenta DOB-a za period 2027. – 2029. godine predstavljaju  Revidirane 
projekcije prihoda od indirektnih i direktnih poreza gradova i općina TK za 2026.godinu i 
projekcije za period 2027. - 2029. godina, dostavljene od Ministarstva finansija Tuzlanskog 
kantona, broj 07/1-11-15488/26 od 15.05.2026. godine, kao i Revidirane projekcije prihoda od 
indirektnih poreza za 2026.godinu i period 2027.-2029.godina, broj 05-11-142-1/26 od 
19.05.2026. godine, dostavljene od JU Direkcije regionalnih cesta Tuzlanskog kantona. 

Poglavlje 2: Srednjoročna fiskalna politika 
U ovom poglavlju izložene su projekcije prihoda koje se očekuju za finansiranje javne potrošnje u toku 
srednjoročnog perioda. 
Revidirane projekcije za tekuću godinu i srednjoročne projekcije za period 2027.-2029.godinu, 
zasnovane su na zadnjim zvaničnim makroekonomskim prognozama, preuzetim od Direkcije za 
ekonomsko planiranje ( DEP ), u martu 2026. godine, te prate pretpostavljena kretanja ključnih 
parametara sa kojima su u korelaciji. 
Kako je navedeno od strane DEP-a, tokom 2025. godine u Bosni i Hercegovini nastavljen je trend 
ekonomskog rasta, koji prema preliminarnim podacima iznosi 2,1%.  
Glavni oslonac rastu predstavljala je domaća potražnja kroz povećanje prije svega privatne potrošnje. 
Rast privatne potrošnje generisan je ostvarenim povećanjem plaća i penzija, kao i povećanim 
prilivima doznaka građana iz inostranstva.Uzimajući u obzir zabilježen viši nivo inflacije (4%) u 
odnosu na prethodnu godinu, tokom 2025. godine došlo je i do povećanja javne potrošnje na svim 
nivoima vlasti u cilju zaštite životnog standarda građana u okviru borbe protiv inflacije. Pored 
potrošnje, u Bosni i Hercegovini tokom 2025. godine nastavljen je i trend rasta ukupnih investicija, sa 
većim doprinosom privatnih investicija ekonomskom rastu. S druge strane, doprinos trgovinskog 
bilansa bio je blago negativan. 
 
Trenutni podaci ukazuju na nastavak trenda rasta ekonomskih aktivnosti i u tekućoj 2026. godini, ali 
uslijed značajnih geopolitičkih nestabilnosti, koje bi mogle imati negativne ekonomske posljedice kako 
u u svijetu tako i u zemljama EU, prognoza ekonomskog rasta u navedenoj godini iznosi 2% i snižena 
je za 0,6% u odnosu na prognozu iz projekcionog ciklusa oktobar 2025. godine. 
Očekuje se da bi domaća tražnja kroz povećanje potrošnje i djelimično investicija, trebala predstavljati 
glavno uporište projektovanog ekonomskog rasta, uz nešto pozitivniji doprinos vanjskog sektora u 
odnosu na prethodnu godinu. Uzimajući u obzir da će se razvoj događaja u međunarodnom okruženju, 
prvenstveno stavljajući akcent na energetsku krizu, u značajnoj mjeri preliti i na ekonomske tokove u 
domaćem okruženju, najnovija zvanična prognoza inflacije mjerene indeksom potrošačkih cijena za 
2026. godinu iznosi 4,1% i veća je za 1,3% u odnosu na prognozu iz projekcionog ciklusa oktobar 
2025. godine.  
Prognoze DEP-a vezane za ključne agregate tržišta rada u 2026.godini, ukazuju da će doći do 
stagnacije broja zaposlenih u odnosu na prethodnu godinu, dok bi nominalni rast prosječne neto plaće 
trebao iznositi  9%. Prognoza rasta plaće  uzela je  u obzir očekivani rast plaća i u privatnom i u 
javnom sektoru, vezano kako za primjenu Odluke o minimalnoj plaći u Federaciji Bosne i Hercegovine 
za 2025. godinu, tako i za redovna usklađivanja plaća vezana za inflatorna kretanja, primjenu 
kolektivnih ugovora za pojedine grane, zadržavanje deficitarne radne snage i sl.  
Prema prognozama tržišta rada, u periodu 2027.-2029. godina, očekivani rast broja zaposlenih trebao 
bi se kretati po stopi od 1% do 1,5% godišnje, dok bi očekivani godišnji nominalni rast plaće trebao 
iznositi od 5,7% do 6%. 
 
Bitno je istaći visok nivo rizika po prognoze tržišta rada , obzirom da bi potencijalni sporiji ekonomski 
rast od pretpostavljenog, praćen manjim obimom investicija mogao dodatno smanjiti broj zaposlenih 
lica.  
 
Kada je riječ o rizicima po ostvarenje prognoziranog ekonomskog rasta, kako za tekuću godinu, tako i 
za posmatrani srednjoročni period, prisutna je veća izraženost vanjskih rizika : 
-visoka neizvjesnost u vanjskom okruženju ; 
-slabljenje globalnog ekonomskog rasta, uz jačanje inflatornih pritisaka, koji će kroz nižu potrošnju, 
investicije i vanjskotrgovinsku razmjenu negativno uticati na domaći ekonomski rast; 
-interni kapaciteti za provedbu krucijalnih strukturalnih reformi ( oblast zelene ekonomije ). 

I PORESKI PRIHODI 
 
Prihodi od indirektnih poreza koji pripadaju jedinicama lokalne samouprave 
Prihodi prikupljeni po osnovu indirektnih poreza (PDV-a, carinskih dadžbina i akciznih dadžbina) 
uplaćuju se na Jedinstveni račun Uprave za indirektno oporezivanje.  
Projekcije prihoda od indirektnih poreza bazirane su na srednjoročnom Planu naplate ukupnih 
prihoda na Jedinstvenom računu, preuzetom od strane Odjeljenja za makroekonomsku analizu 
Upravnog odbora Uprave za indirektno oporezivanje  ( OMA ) u aprilu 2026. godine. 
Na osnovu srednjoročnih prognoza kretanja krajnje potrošnje izvršena je procjena učešća Federacije 
BiH u međuentiteskoj raspodjeli, dok je projekcija raspoloživog dijela ovih prihoda za raspodjelu 
korisnicima u Federaciji BiH, po godinama, zasnovana i na planu otplate vanjskog duga. 
Pojedinačne projekcije prihoda po osnovu indirektnih poreza za za kantone i općine/gradove za 
2026.godinu i srednjoročni period 2027.-2029. godina, urađene  su prema koeficijentima raspodjele iz 
Upustva o određivanju učešća kantona, jedinica lokalne samouprave i nadležnih kantonalnih ustanova 
za ceste u prihodima od indirektnih poreza i načinu raspoređivanja tih prihoda za 2026. godinu 
(„Službene novine FBiH“, broj 89/25).  
  
 
  

Revidirana projekcija prihoda od indirektnih poreza za 2026.godinu i projekcija za period 
2027.-2029.god. za Grad Živinice 

 
 

Grad 
Živinice 

 Izvršenje 
budžeta za 
2025.god. 

Plan Budžeta  
grada za  
2026.g. 

 

      Revidirane 
projekcije za 

2026. god. 

2027.g. 
projekcije 

2028.g. 
projekcije 

2029.g. 
projekcije 

717 114 351.945 364.278 327.192 335.716 345.809 419.666 

717 131 1.248.670 1.324.179 1.367.162 1.442.299 1.513.559 1.600.251 

717 141 10.205.312 10.801.280 11.151.887 11.764.782 12.346.042 13.053.184 

SVEGA 11.805.927 12.489.737 12.846.241 13.542.797 14.205.410 15.073.101 

 

 

 

Prihodi od direktnih poreza koji pripadaju jedinicama lokalne samouprave 
          Prateći očekivanja vezana za tržište rada, stagnacije broja zaposlenih, te očekivani porast 
nominalne prosječne plate, koji je dijelom vezan i za usklađivanje sa inflatornim šokovima, 
pripremljene su projekcije prihoda od poreza na dohodak. 
Revidirane projekcije prihoda od poreza na dohodak i obaveznih socijalnih doprinosa za 2026. godinu, 
također su zasnovane na istorijskom i tekućem  ( Q1 2026 ) trendu naplate. 
Imajući u vidu ustavnu nadležnost Federacije BiH za fiskalnu politiku, kao i uticaj procesa integracije 
Bosne i Hercegovine u Evropsku uniju, kroz zahtjeve jačanja fiskalnog upravljanja na nivou Federacije 
BiH, od strane Federalnog ministarstva finansija skrenuta je pažnja na opreznost prilikom planiranja 
prihoda od poreza na imovinu, poreza na promet nepokretnosti i poreza na naslijeđe i poklone kao i 
neporeznih prihoda, s obzirom da niži nivo vlasti raspolaže sa širom slikom o trendovima kretanja, te 
su navedene oblasti, u potpunosti ili većim dijelom regulisane kantonalnim propisima, odnosno 
propisima jedinica lokalne samouprave.  Prateći trendove kretanja kao i relevantne makroekonomske 

prognoze, projekcione stope kretanja ukupnih prihoda po osnovu poreza na posjedovanje i 
prometovanje imovinom, potrebno je zadržati na približno istom istorijskom trendu iz 2025. godine, a 
planiranu stopu rasta ukupnih neporeznih prihoda ( bez uključenih tekućih i kapitalnih transfera 
drugih nivoa vlasti ) održati maksimalno do nivoa od 2%. 
 

Revidirana projekcija prihoda po osnovu poreza na dohodak za 2026.godinu i projekcija za 
period 2027.-2029. godina za Grad Živinice 

 
 

Grad 
Živinice 

 
Izvršenje 

budžeta za 
2025. god. 

                       
Plan 

Budžeta za 
2026.g.                          

                                    
Revidirane 

projekcije za 
2026. god.  

 
2027.g.  

projekcija 

 
2028.g.  

projekcija 

 
2029.g.  

projekcija 

Porez na plaću-zaostale 
uplate poreza-713 100 859 1.000 1.000 1.000 1.000 1.000 

Porez na dohodak-
716100 6.791.469 7.224.158 7.219.449 7.770.357 8.374.844 9.049.619 

SVEGA 6.792.328 7.225.158 7.220.449 7.771.357 8.375.844 9.050.619 

 
 
 Projekcije vezane za porez na dohodak uključuju i poreze na plaće (zaostale uplate poreza). 
 
 
Rizici po projekciji prihoda 
Rizici po ostvarenje projiciranih prihoda proizilaze iz slijedećeg: 

- veće usporavanje predviđenog ekonomskog rasta;  
- nepredviđene promjene poreznih politika (odsustvo stabilnih koeficijenata raspodjele 

indirektnih poreza između entiteta u odnosu na trenutno procijenjeni  i nepredviđene promjene 
istih, promjene u nivou planirane otplate vanjskog duga, promjene u izdvajanju prihoda od 
indirektnih poreza za institucije BiH, rad poreznih administracija i dr.);  

-  povećan povrat PDV-a od predviđenog;  
- makroekonomske pretpostavke;  
-  rad porezne administracije i dr. 

 
Projekcije prihoda su usko vezane za privredni rast. Najveći rizik po projekcije prihoda je neuspjeh u 
ispunjavanju ciljeva privrednog rasta i drugih makroekonomskih pokazatelja. 
Također, na domaćem prostoru, prateći buduća dešavanja moguće je i etapno donošenje novih mjera 
unutar politike, shodno razvoju situacije, koje mogu dovesti do drugačijih ishoda od trenutno 
postavljenih.   
 
Shodno navedenom, ukazana je potreba krajnje opreznosti u procesu budžetskog planiranja. Svaki 
neplanirani događaj, koji se u značajnoj mjeri može odraziti na pretpostavljene iznose javnih prihoda, 
eventualno će dovesti i do vanrednog revidiranja prijekcije prihoda. 
Srednjoročne projekcije javnih prihoda U Federaciji BiH prate makroekonomska očekivanja u 
kretanju onih agregata sa kojim su značajnoj korelaciji. S obzirom na visok nivo nepredvidivosti 
krajnjeg ishoda ekonomskih tokova, moguće su i značajnije promjene u realizaciji projekcija javnih 
prihoda. Neizvjesnost u vanjskom okruženju prepoznata je kao izraženiji rizik po ostvarenje 
prognoziranog srenjoročnog ekonomskog rasta. Od domaćih rizika značajan potencijalni negativno 
uticaj mogao bi imati spor tempo provođenja ekonomskih reformi.  
 
Na osnovu navedenih revidiranih projekcija od strane Ministarstva finansija TK, upućuje se na krajnji 
oprez u procesu budžetskog planiranja, kao i na primjenu člana 33. stav 3. Zakona o budžetima u 

Federaciji BiH “, broj 102/13, 9/14,13/14, 8/15, 91/15, 102/15, 104/16, 05/18, 11/19, 99/19, 
25a/22, 7/25 i 6/26), u skladu sa kojim je korištenje projekcija Federalnog ministarstva finansija 
prilikom planiranja budžeta obavezno. 
 
 
II NEPORESKI PRIHODI 
Neporeski prihodi grada uključuju : 

- Prihode od nefinansijskih javnih preduzeća i finansijskih javnih institucija (u okviru istih  
najveće učešće imaju prihodi od davanja prava na eksploataciju prirodnih resursa, patenata i 
autorskih prava – koncesije),  

- Ostali prihodi od imovine (prihodi od ustupanja ribolovne zone), 
- Administrativne takse, 
- Ostale gradske naknade (naknade za dodijeljeno zemljište, naknade iz osnova prirodnih 

pogodnosti – renta , naknade za uređenje građevinskog zemljišta ,naknade u postupku 
promjene namjene šumskog zemljišta, naknade po osnovu tehničkog pregleda građevina, 
naknade za postupak legalizacije javnih površina i građevina, naknade za izgradnju skloništa, 
naknade za korištenje hidroakumulacionih objekata izgrađenih na potopljenom području, 
odobrenje za vozila, naknade za zauzimanje javnih površina, naknade za korištenje državnih 
šuma utvrđenih kantonalnim propisom, komunalne naknade i drugo), 

- Posebne naknade i takse (naknade za korištenje podataka, naknade za upotrebu cesta za vozila 
građana i pravnih lica, posebna vodoprivredna naknada za iskorištavanje voda, posebna 
naknada za za zaštitu od prirodnih i drugih nesreća ), 

- Prihodi od pružanja usluga građanima i drugim nivoima vlasti i 
- Novčane kazne i  
- Ostali neporeski prihodi (uključujući i vlastite prihode). 

  
 
III TEKUĆI I KAPITALNI TRANSFERI – DONACIJE 
Po projekciji gradskih prihoda po osnovu tekućih i kapitalnih transfera i  donacija smatra se da će se u 
narednom periodu nastaviti ulaganja po osnovu donacija sa viših nivoa vlasti ( državnog, federalnog i 
kantonalnog nivoa ). 
 
Prema projekciji prihoda po osnovu tekućih i kapitalnih transfera i donacija,  u narednom periodu se 
očekuju znatna sredstva, koja će se namjenski rasporediti po budžetskim prioritetima i to najvećim 
dijelom u investiciona održavanja, odnosno ulaganja u infrastrukturne aktivnosti na nivou grada.   
Kada su u pitanju kapitalni transferi sa kantonalnog i federalnog nivoa vlasti, u budućem periodu 
očekuje se nastavak ulaganja značajnih  sredstva za Izgradnju, sanaciju i rekonstrukciju gradske 
vodovodne mreže  sistema Živinice. 

                              PROJEKCIJE PRIHODA, PRIMITAKA  I FINANSIRANJA -  GRAD ŽIVINICE  
ZA PERIOD 2027.- 2029. GODINA   

  

       

  
  

  Izvršenje      Plan budžeta Projekcije za period 2027.-2029.godina 

2025. godina 2026. godina  2027. godina  2028. godina  2029. godina 

Ekonomski 
kod 

I BUDŽETSKA SREDSTVA 
(A+B+C+D) 27.815.435 37.953.012 31.784.654 33.571.654 35.518.740 

  A. Poreski prihodi 21.629.581 23.369.370 24.346.254 25.644.754 27.257.720 

711000 
Porez na dobit pojedinaca i  
preduzeća 6.580 8.100 7.600 8.000 8000 

712000 Doprinos za socijalnu zaštitu 0 0 0 0 0 

713000 
Zaostale uplate poreza na 
plaće 859 1.000 1.000 1.000 1.000 

714000 Porez na imovinu 2.965.065 3.640.000 3.020.000 3.050.000 3.120.000 

  
Porez na plaću (zaostale 
uplate poreza)      

715000 
Domaći porezi na dobra i 
usluge 59.681 5.675 4.000 5.000 5.500 

716000 Porez na dohodak 6.791.469 7.224.158 7.770.357 8.374.844 9.049.619 

717000 
Prihodi od indirektnih 
poreza 11.805.927 12.489.737 13.542.797 14.205.410 15.073.101 

719000 Ostali porezi 0 700 500 500 500 

777770 
Prihodi po osnovu zaostalih 
obaveza 0 0 0 0 0 

  
B. Neporeski prihodi-

budžetska sredstva 6.185.854 12.792.715 7.438.400 7.926.900 8.261.020 

721000 

Prihodi od poduzetničkih 
aktivnosti i imovine i prihodi 
od pozitivnih kursnih razlika 5.030 6470 6.600 7.100 7.200 

722000 
Naknade i takse i prihodi od 
pružanja javnih usluga 5.862.568 12408245 7.051.800 7.529.800 7.853.820 

723000 Novčane kazne 318.256 378.000 380.000                390.000 400.000 

730000 Tekući transferi 0 0 0 0 0 

               C. Primici 0 1.790.927 0 0 0 

               D. Finansiranje 0 0 0 0 0 

  
II NAMJENSKA SREDSTVA, 
GRANTOVI I DONACIJE 6.337.377 26.558.915 20.614.100 13.637.370 14.267.700 

721000 

Prihodi od poduzetničkih 
aktivnosti i imovine i prihodi 
od pozitivnih kursnih razlika 890.818 2.566.505 2.061.600 2.064.650 2.066.650 

722000 
Naknade i takse i prihodi od 
pružanja javnih usluga 2.316.330 9.727.299 8.172.500 8.087.720 8.501.050 

723000 Novčane kazne 0 0 0 0 0 

731000 

Primljeni tekući transferi od 
inostr.vlada i međunarodnih 
organizacija 0 0 0 0 0 

732000 
Primljeni tekući transferi od 
ostalih nivoa vlasti i  fondova 2.812.440 2.610.489 2.080.000              2.435.000 2.530.000 

733000 Donacije 20.000 73413 0 0 0 

740000 Kapitalni transferi 297.789 11.581.209 8.300.000 1.050.000 1.170.000 

722630 

III PRIHODI PO OSNOVU 
VLASTITE DJELATNOSTI-
VLASTITI PRIHODI 0 0 0 0 0 

  
IV VIŠAK PRIHODA IZ 
PRETHODNOG PERIODA 0 0 0 0 0 

  

UKUPNO PRIHODI, 
PRIMICI I FINANSIRANJE 

(I+II+III+IV) 34.152.812 64.511.927 52.398.754 47.209.024 49.786.440 

Poglavlje 3. Struktura potrošnje u gradu Živinice 
U ovom poglavlju su sažeta glavna pitanja iz oblasti upravljanja javnim sredstvima. Ova analiza 
predstavlja važan elemenat u srednjoročnom planiranju budžeta i prikazuje politike koje su 
neophodne kako bi se izrada planova potrošnje i budžetski plafoni stavili u kontekst.  
Ovo poglavlje se posebno fokusira na plate zaposlenih u organu uprave, naknade troškova zaposlenih i 
gradskih vijećnika, materijalne troškove, tekuće i investiciono održavanje, kapitalne izdatke, transfere, 
izdatke za nabavku stalnih sredstava. Na osnovu ove analize urađene su projekcije budžetske 
potrošnje po ekonomskim kategorijama za period 2027. – 2029. godina.  
Tabelarni prikaz  projekcija budžetske potrošnje, sadrži i podatke izvršenja budžeta za 2025.godinu i 
plana budžeta za 2026. godinu.  

 
 

POLITIKA RASHODA ZA GRAD ŽIVINICE 
 
Rashodi i izdaci Budžeta Grada Živinice za period 2027.-2029.godina projeciraju se u okviru 
prognoziranih prihoda u iznosima: 52.398.754 KM za 2027. godinu; 47.209.024 KM za 2028.godinu i 
49.786.440 KM za 2029. godinu. 
 U odnosu na rashode i izdatke po usvojenom  Budžetu Grada za 2026.g. u iznosu od  64.511.927 KM, 
ukupni rashodi i izdaci po projekciji za 2027.-2029.g. imaju trend smanjenja i to za 2027 .godinu od 19 
% ; za 2028.godinu od 27%  a za  2029. godinu 23%. 
Rashodi i izdaci budžeta za budući period urađeni su na osnovu projiciranih navedenih prihoda u 
Poglavlju 2.   
 
 
Plate i naknade troškova zaposlenih       
Očekivana potrošnja za  plate i naknade troškova zaposlenih  po planu Budžeta za 2026.godinu, iznosi 
9.392.341 KM. U toku 2026. godine došlo je do izmjena  u kadrovskoj strukturi kao i povećanja 
potrošnje za plate i naknade troškova zaposlenih. 
Odlukom o organizaciji i djelokrugu rada organa uprave Grada Živinice broj: 06-04-7993/25 od 
10.12.2025. godine utvrđene su izmjene u osnivanju i organizaciji organa uprave kao jedinstvenog 
gradskog organa uprave u kojem djeluju Gradske službe. Danom stupanja na snagu ove Odluke 
prestaje da važi Odluka o organizaciji i djelokrugu rada Gradskog organa uprave Grada Živinice 
(„Službeni glasnik Općine Živinice“, broj 3/18 i 11/18 i „Službeni glasnik Grada Živinice“ broj 5/19). 
Istom odlukom izvršena je izmjena u organizaciji i djelokrugu rada Gradske uprave u pogledu 
povećanja broja Gradskih službi za upravu što je uticalo na porast troškova i potrošnje za plate i 
naknade troškova zaposlenih, troškova za posebne namjene kao i sredstava za materijalne troškove i 
sredstva opreme. Iz istih razloga neminovno je da će i u periodu 2027.-2029. god.  doći  do  povećanja 
navedenih troškova.  
Projekcija troškova u narednom periodu kada su u pitanju bruto plate i naknade troškova zaposlenih, 
zasniva se na minimalnom povećanju  broja zaposlenih u odnosu na plan za 2026. godinu. 
Projekcija troškova, odnosno potrošnje za  plate i naknade troškova zaposlenih, urađena je na bazi 
povećanja broja zaposlenih i otvaranja novih rukovodećih radnih mjesta ( popunjavanje istih radnih 
mjesta vršiti će se iz strukture uposlenih kao i novih upošljavanja ranika ) u odnosu na 2025.godinu 
(173 uposlenih) kako slijedi: 182 po projekciji Budžeta za 2026.godinu, 185 po projekciji za 
2027.godinu, 185 po projekciji Budžeta za 2028. godinu  i 186 po projekciji budžeta za 2029. godinu.  

Ekonomski 
kod 

  
  Izvršenje    Budžet Plan   Projekcije     

2025. godina 2026. godina  2027. godina  2028. godina  2029. godina 

611 100 Bruto plate i naknade plata 5.374.374 7.590.605 7.818.323 7.951.234 8.030.746 

611 200 
Naknade troškova 
zaposlenih 1.000.153 1.403.698 1.445.452 1.469.842 1.484.577 

  
1. Plate i naknade 
troškova zaposlenih 6.374.527 8.994.303 9.263.775 9.421.076 9.515.323 

612 100 2. Doprinosi poslodavca 428.543 398.038 409.979 416.948 421.117 

  U K U P N O   1+2 6.803.070 9.392.341 9.673.754 9.838.024 9.936.440 

  Planiran broj zaposlenih 173 182 185 185 186 

 
 

Izdaci za materijal i usluge, redovno tekuće održavanje i investiciono održavanje (613 000) 
Shodno budžetskim prioritetima u narednom periodu  očekuju se  ulaganja u aktivnosti održavanja i 
rekonstrukcije grada, gradskih ulica i drugih asfaltnih površina na području grada, javne rasvjete,  
vodovnih i kanalizacionih sistema, objekata od javnog interesa i sl. 
Ukupna gradska potrošnja (konta 613 000) na materijal, usluge, redovno  tekuće i investiciono 
održavanje kao i na ostale vanredne usluge i rashode , ostvarena u 2025. godini  iznosi cca 6.700.000 
KM. Budžetom Grada Živinice za 2026. godinu, ova potrošnja je planirana u znatno većem iznosu. U 
odnosu na izvršenje u 2025.godini u iznosu od 6.663.176 KM, isti troškovi za 2026. godinu planirani 
su u iznosu od 10.640.619 KM. 
Za  budući period 2027.-2029.godina, izvršenom  projekcijom očekuje se povećanje navedenih 
troškova u odnosu na planirane troškove u budžetu za 2026.godinu, kako slijedi: 11.000.000 KM za 
2027. godinu; 11.030.000 KM za 2028. godinu i 11.600.000 KM za 2029. godinu. 
  
Kapitalni izdaci (615 000 ) 
 Kapitalni izdaci (kapitalni transferi mjesnim zajednicama, neprofitnim organizacijama i javnim 
ustanovama) u budućem periodu su uvećani u odnosu na  ostvarenje budžeta za 2025.godinu i po  
planu zadržavaju trend do kraja perioda (2027.-2029.) 
 
Transferi (614 000) 
Projekcijom za budući period 2027.-2029.godina, iznos transfera je povećan za cca 3.100.000 KM u 
odnosu na izvršenje za 2025. godinu  (porast u odnosu na izvršenje budžeta za 2025. godinu odnosi se 
na potrošnju plata i naknada  uposlenih u javnim ustanovama  i  javnim preduzećima, subvenciju za 
javni prevoz i nastavak  podrške i realizacije aktivnosti projekata koje realizuju NVO i udruženja sa 
područja Grada Živinice). 
Kod transfera prioritet se daje planiranju sredstava za implementaciju Zakona o socijalnoj zaštiti, 
zaštiti civilnih žrtava rata i zaštiti porodice sa djecom, Zakona o dopunskim pravima boraca – 
branilaca i članova njihovih porodica, Zakona o pravima demobilisanih boraca – branilaca i članova 
njihovih porodica, kao i Zakona o novčanoj podršci u primarnoj poljoprivrednoj proizvodnji. 
Prioritet u transferima imaju i JU i JP čiji je osnivač i većinski vlasnik Grad Živinice, podrška radu NVO 
sektora, finansiranje rada sportskih klubova, njihovo omasovljavanje i uključivanje mladih u sportske 
aktivnosti,  podrška djelovanju religijskih institucija i troškovi javnog prevoza na području Grada 
Živinice. 
Kada su u pitanju namjenska sredstva za jednokratne novčane pomoći (JNP) i stambeno zbrinjavanje 
boračke populacije od nadležnog ministarstva TK, u budućem periodu  očekuju se  isplate korisnicima  
BIZ-a na  nivou planiranih i doznačenih sredstava sa kantonalnog nivoa vlasti. 

Izdaci za nabavku stalnih sredstava (821 000 i 823 000) 
Shodno budžetskim prioritetima u narednom periodu,  očekuju se aktivnosti i znatna ulaganja u 
infrastrukturu na području grada, uključujući i kandidovanje projekata vodosnabdijevanja i grijanja. 
Posebno mjesto a time i posebnu važnost za Grad Živinice zauzimaju potrebe građana u naseljenim 
mjestima i mjesnim zajednicama. Nadležne gradske službe koordiniraju u  radu navedenih subjekata, 
planski djeluju i predviđaju projecirane troškove i ulaganja  u narednom periodu. 
 
 Očekuje se da će postepeno uvođenje programskog budžetiranja unaprijediti transparentnost u 
raspodjeli budžetskih sredstava i pomoći izvršnoj vlasti pri raspodjeli istih na budžetske programe 
koji odražavaju najviše ekonomske i socijalne prioritete grada. 
Shodno raspoloživim sredstvima (budžetskim i namjenskim sredstvima sa viših nivoa) očekivana 
potrošnja izdataka za nabavku stalnih sredstava u budućem periodu 2027.-2029.g.  je znatno manja u 
odnosu na plan budžeta za 2026.godinu , dok je u odnosu na izvršenje istih u 2025.godini,  povećana.  
 Kao značajniji i veoma bitan projekat izdvaja se Projekat Izgradnje, sanacije i rekonstrukcije gradske 
vodovodne mreže  sistema Živinice. Isti se  planira finansirati većinom iz namjenskih sredstava i 
donacija sa viših nivoa vlasti, kreditnog zaduženja kao i iz sredstava Grada Živinice. Cilj ovog projekta 
je rješavanje urednog vodosnabdijevanja Grada Živinice, kako užeg gradskog područja tako i područja 
mjesnih zajednica. 
 
Na osnovu Ugovora o prenosu namjenskog kapitalnog transfera broj 01/2-04-89-597/26 od 
13.03.2026. godine, između Ministarstva poljoprivrede, šumarstva i vodoprivrede Tuzlanskog kantona 
i Grada Živinice, sredstva za sufinansiranje projekta „ Izgradnja i održavanje vodnih objekata gradske 
zone i prigradskih naselja u Živinicama“ u iznosu od 10.000.000 KM prebačena su na žiro račun 
Budžeta Grada Živinice 02.04.2026. godine. 
Otplatu kreditnih sredstava Tuzlanski kanton će vršiti prema otplatnom planu iz ugovora kao i u 
skladu sa Programom ulaganja sredstava vodnih naknada u oblast vodoprivrede. 
Planom aktivnosti utroška navedenih sredstava, Grad Živinice će u toku 2026. godine realizovati cca 
4.000.000 KM a preostalih 6.000.000 KM u narednoj 2027. godini kao i cca 800.000 KM namjenskih 
sredstava EBRD za troškove izrade projektne dokumentacije. 
 
Odlukom broj 12-04-2681/2026 od 01.04.2026 godine, od strane Gradskog vijeća Živinice, data je 
saglasnost za pokretanje kreditne inicijative za zaduženje. Saglasnost se odnosi na poduzimanje 
aktivnosti u cilju kreditnog zaduženja Grada Živinice kod Evropske banke za obnovu i razvoj (EBRD), 
za naredni period pod uvjetom, u maksimalnom iznosu do 10.000.000 EUR ( 19.558.300 KM), na ime 
glavnog duga u svrhu finansiranja projekta „Rekonstrukcija vodovodne i kanalizacione infrastrukture 
gradske zone i prigradskih naselja u Živinicama“. Uvjet za zaduženje je osiguranje Grant sredstava u 
iznosu do 70% od ukupne vrijednosti investicije.  
Za naredni period 2027.-2029. god.  nisu planirana sredstva  granta ni kreditnog zaduženja, obzirom 
da nije  utvrđen iznos sredstva, rok otplate, i grejs period, kamatna stopa i sama namjena utroška 
sredstava.  

 
Srednjoročne procjene potrošnje po ekonomskoj klasifikaciji  
Na osnovu prognoze prihoda iz Poglavlja 1. i analize izložene u ovom poglavlju, pripremljena je 
sljedeća tabela, koja prikazuje sažete procjene potrošnje srednjoročnog budžeta po ekonomskoj 
klasifikaciji za period 2027.-2029. godina. 

                                      PROJEKCIJA  RASHODA, IZDATAKA  I FINANSIRANJA - GRAD ŽIVINICE  

                                ZA PERIOD 2027.-2029.GODINA    

      

       

       

Ekonomski 
kod 

  
Izvršenje Budžet Plan. Projekcije 

2025.godina 2026.godina 2027. godina 2028. godina 2029. godina 

  
Plate i naknade troškova zaposlenih 
1+2+3 

 
6.803.070 

 
9.392.341 

 
9.673.754 

 
9.838.024 

 
9.936.440 

611 100 
1. Bruto plate i naknade plata 

5.374.374 7.590.605 7.818.323 7.951.234 8.030.746 

611 200 
2. Naknade troškova zaposlenih 

 
1.000.153 

 
1.403.698 1.445.452 1.469.842 1.484.577 

612 100 3. Doprinosi poslodavca 428.543 398.038 409.979 416.948 421.117 

613 000 
Izdaci za materijal, sitni inventar i usluge 

6.663.176 10.640.619 11.000.000 11.030.000 11.600.000 

614 000 
Tekući transferi i drugi tekući rashodi 

7.993.927 10.355.356 11.100.000 11.200.000 12.080.000 

615 000 
Kapitalni transferi 

3.280.659 9.345.500 5.500.000 5.500.000 5.800.000 

616 000 
Izdaci za kamate 

 
0 0 0 0 0 

821 000 
Izdaci za nabavku stalnih sredstava 

4.444.728 23.663.111 14.000.000 8.500.000 9.200.000 

822 000 
Izdaci za finansijsku imovinu 

0 0 0 0 0 

823 000 
Izdaci za finansiranje 

646.233 835.000 825.000 821.000 820.000 

 
Ostalo-ostali doprinosi i budžetska rezerva 

120.407 280.000 300.000 320.000 350.000 

 
U K U P N O 

29.952.200                       64.511.927 52.398.754 47.209.024 49.786.440 

Poglavlje 4: Budžetski prioriteti za period 2027.-2029. godina 

Budžet je glavni instrument za određivanje politike izvršne vlasti. On je sredstvo putem kojeg se 
strateški ciljevi  prevode u usluge, programe i aktivnosrti koje su usmjerene ka ispunjavanju socijalnih 
i ekonomskih potreba građana. 
Grad Živinice se suočava sa problemom da su raspoloživi resursi većinom niži od zahtjeva za 
sredstvima za realizaciju programa i usluga koje budžetski korisnici očekuju. Suočena sa prioritetima i 
zahtjevima budžetskih korisnika koji nadilaze nivo raspoloživih resursa, obaveza je izvršne vlasti 
Grada da donese odluke o tome koje su prioritetne. 
U ovom poglavlju su sadržane preporuke o srednjoročnim budžetskim prioritetima. Obzirom da se 
radi o preporukama zasnovanim na analizi raspoloživih podataka, donošenje konačnih odluka je 
odgovornost Gradonačelnika i Gradskog vijeća. 
Strategija razvoja Grada Živinice za period 2017. - 2027. godine predstavlja ključni strateško-planski 
dokument kojim se usmjerava razvoj ove lokalne zajednice u tri najvažnija strateška fokusa:  
 
 _ekonomija i poduzetništvo; 
 -društveni razvoj i kvalitet života i  
 -infrastruktura i okoliš. 
 
Ona je sistemski instrument za proaktivno i odgovorno upravljanje lokalnim razvojem i predstavlja 
objedinjeni, finalni rezultat faze planiranja s jedne strane, i glavno polazište za fazu implementacije s 
druge strane. 
 
Elementi sektorskog plana ekonomskog razvoja usklađeni su sa principima zaštite životne sredine i 
svakako će imati utjecaj i na društveni razvoj Grada. Jačanjem poduzetničke infrastrukture se 
istovremeno unapređuje i društvena infrastruktura lokalne zajednice, a jačanjem kapaciteta lokalnih 
poljoprivrednih proizvođača i jačanjem sektora turizma se očekuje podizanje životnog standarda 
značajnog dijela stanovništva što će imati pozitivan efekat i na društveni razvoj Grada.  
Strateške intervencije definisane u sektoru društvenog razvoja Grada se prvenstveno odnose na 
uravnotežen razvoj društvene i komunalne infrastrukture u urbanim i ruralnim dijelovima grada, te 
unapređenje položaja socijalno osjetljivih kategorija. Unapređenje komunalne infrastrukture 
(unapređenje javne rasvjete, rekonstrukcija putne mreže i sl.) pogoduje jačanju poslovne atraktivnosti  
ali i zaštiti životne sredine. Nadalje, uspostavljanje efikasnije lokalne uprave i namicanje sredstava iz 
eksternih izvora namijenjenog za strateške intervencije imaju podjednak uticaj na implementaciju sva 
tri sektorska razvojna plana.  
Sektor zaštite okoliša predviđa strateške intervencije čija realizacija ima pozitivan utjecaj na kvalitet 
života svih građana, posebno u aspektu zdravstvene zaštite, ali i na stanje komunalne infrastrukture. 
Osnovni projekati u sektoru zaštite okoliša jesu toplifikacija urbanog područja, te izgradnja deponije 
čvrstog otpada, kao i uređenje vodotokova što će doprinijeti investicionoj atraktivnosti, ali i stvoriti 
ambijenta ugodnijeg življenja za građane Živinica.   
 

I. Strateški fokusi 
 
 1. Ekonomija i poduzetništvo. 
U narednom periodu, razvoj Grada Živinice će se fokusirati na unapređenje ekonomske i poduzetničke 
klime, čime će se osigurati dinamičan i održiv rast lokalne ekonomije. Grad će investirati u 
modernizaciju postojećih i izgradnju novih poslovnih zona, stvarajući atraktivne uslove za domaće i 
strane investitore. Poseban naglasak bit će stavljen na uspostavu Naučno-tehnološkog parka i drugih 
poduzetničkih potpornih institucija, čime će se omogućiti mladim poduzetnicima i start-up 
kompanijama da se razvijaju u stimulativnom okruženju. Promocija Živinica kao atraktivne poslovne 
destinacije, uz podršku za start-upove i mlade poduzetnike, bit će važna komponenta ove strategije. 

Kroz ove inicijative, Živinice će se pozicionirati kao središte za poslovne aktivnosti, privlačeći 
investicije 
i stvarajući nova radna mjesta, čime će se dodatno potaknuti ekonomski razvoj grada. 
Razvoj ruralnih područja i poljoprivrede također će biti prioritet, s ciljem povećanja poljoprivredne 
proizvodnje i podrške udruživanju proizvođača. Grad će aktivno raditi na transformaciji postojećih 
poljoprivrednih proizvođača u specijalizirane robne proizvođače, promovirajući sistemsko 
povezivanje 
kroz zadruge i druge oblike organizacije. Ove mjere će doprinijeti ekonomskoj održivosti ruralnih 
zajednica, stvarajući snažnu osnovu za njihov daljnji razvoj. Pored toga, poseban naglasak bit će 
stavljen na razvoj novih poljoprivrednih proizvoda u povrtlarstvu, voćarstvu i stočarstvu, čime će se 
osigurati veća konkurentnost lokalne poljoprivrede. Kroz podršku održivom ruralnom razvoju, 
Živinice će stvoriti povoljne uvjete za povećanje kvalitete života u ruralnim područjima, zadržavajući 
stanovništvo i potičući ekonomski rast. 
Turizam će biti još jedan segment razvoja Grada Živinice. Grad će raditi na razvoju portfolija 
turističkih proizvoda, promociji i brendiranju grada kao atraktivne turističke destinacije. Razvojem 
turističke infrastrukture i stvaranjem poticajnog ambijenta za razvoj turizma, Živinice će privući veći 
broj turista, što će dodatno stimulirati lokalnu ekonomiju. Unapređenje turističke infrastrukture 
obuhvatit će izgradnju i modernizaciju smještajnih kapaciteta, razvoj kulturnih i prirodnih atrakcija te 
poticanje ekološki održivih turističkih praksi. Ove mjere će omogućiti gradu da iskoristi svoje 
prirodne i kulturne resurse, stvarajući novu vrijednost i doprinosiće ukupnom ekonomskom razvoju. 
Kroz ove strateške aktivnosti, Grad Živinice će ostvariti napredak u ekonomskoj diverzifikaciji i 
osigurati održiv i inkluzivan razvoj za sve svoje građane. 
 
2. Društveni razvoj i kvalitet života 
U narednom periodu, razvoj Grada Živinice će se fokusirati na unapređenje društvenog razvoja i 
kvalitete života građana. Kroz strateške aktivnosti, grad će raditi na poboljšanju kapaciteta za odgoj i 
obrazovanje, unapređenju kulturnih institucija te razvoju sportske infrastrukture. Posebna pažnja bit 
će posvećena povezivanju obrazovanja s tržištem rada i osnaživanju mladih, što će omogućiti njihovo 
bolje uključivanje u društvene i ekonomske tokove. Unapređenje obrazovnih kapaciteta obuhvatit će 
modernizaciju školskih objekata, implementaciju novih nastavnih metoda i programa, te jačanje 
saradnje s lokalnim poslovnim subjektima kako bi se mladima pružile bolje prilike za zapošljavanje i 
stručno usavršavanje. 
Grad Živinice će također raditi na poboljšanju zdravstvenih i socijalnih usluga, kao i sigurnosti 
građana. 
Unapređenje kvaliteta zdravstvenih usluga bit će ostvareno kroz modernizaciju zdravstvenih 
ustanova, obuku medicinskog osoblja i uvođenje novih medicinskih tehnologija. Pored toga, posebna 
pažnja bit će posvećena unapređenju socijalnih usluga i pomoći ranjivim grupama, uključujući 
boračko-invalidsku zaštitu. Grad će razvijati programe podrške za starije osobe, osobe s invaliditetom 
i druge socijalno ugrožene kategorije, čime će se povećati njihova integracija u društvo. Poboljšanje 
sigurnosnih uslova bit će ostvareno kroz jačanje kapaciteta lokalnih sigurnosnih službi i unapređenje 
infrastrukture javne sigurnosti. 
Efikasnost i transparentnost javne uprave i javnih usluga bit će još jedan važan prioritet u razvoju 
Grada Živinice. Grad će raditi na jačanju razvojnih kapaciteta Gradske uprave, izradi Elaborata o 
organizaciji i djelokrugu rada uprave, te mapiranju puta digitalne transformacije. Ove aktivnosti 
uključuju modernizaciju administrativnih procesa, uvođenje digitalnih usluga za građane i poslovne 
subjekte, te jačanje transparentnosti u upravljanju javnim finansijama. Poseban naglasak bit će 
stavljen na borbu protiv korupcije, kroz unaprjeđenje mehanizama za praćenje i kontrolu javnih 
resursa. Kroz ove mjere, Grad Živinice će osigurati efikasniju, transparentniju i odgovorniju javnu 
upravu koja će bolje služiti potrebama svojih građana. 

3.Infrastruktura i okoliš 
U narednom periodu, razvoj Grada Živinice će se fokusirati na održivi okolišni i infrastrukturni razvoj, 
osiguravajući tako bolju kvalitetu života za sve građane. Grad će raditi na unapređenju urbanog 
prostora i vizuelnog identiteta, kroz projekte modernizacije javnih površina, izgradnju novih urbanih 
sadržaja i revitalizaciju postojećih. Poseban naglasak bit će stavljen na revitalizaciju i održavanje 
zelenih površina, čime će se poboljšati ekološka ravnoteža i stvoriti ugodniji ambijent za život. 
Unapređenje komunalnih usluga i povećanje ekološke svijesti među građanima također će biti 
prioritet, što će doprinijeti čišćem i zdravijem gradskom okruženju. 
Grad Živinice će ulagati značajne napore u unapređenje kvalitete gradske infrastrukture i komunalnih 
usluga. Unapređenje saobraćajne infrastrukture obuhvatit će modernizaciju postojećih puteva, 
izgradnju novih saobraćajnica i poboljšanje javnog prijevoza, čime će se olakšati mobilnost građana i 
poboljšati povezanost unutar grada. Sistemi vodosnabdijevanja i kanalizacije bit će modernizirani 
kako bi se smanjili gubici vode i poboljšala kontrola otpadnih voda. Održivo upravljanje otpadom 
uključivat će uvođenje novih tehnologija za reciklažu i smanjenje otpada, dok će modernizacija javne 
rasvjete kroz energetski efikasne sisteme doprinijeti smanjenju potrošnje energije i unapređenju 
sigurnosti na ulicama. 
Povećanje energetske efikasnosti i korištenje obnovljivih izvora energije bit će važan elementi 
održivog razvoja Grada Živinice. Grad će raditi na unapređenju energetske efikasnosti javnih i 
stambenih objekata, kroz projekte izolacije, modernizacije sistema grijanja, te uvođenje energetski 
efikasnih aparata i sistema. Poticanje korištenja obnovljivih izvora energije, kao što su solarni paneli, 
bit će prioritet, čime će se smanjiti ovisnost o fosilnim gorivima i poboljšati ekološka održivost grada. 
Kroz promociju energetske efikasnosti i obnovljivih izvora energije, Grad Živinice će osigurati održivi 
razvoj i smanjenje negativnih utjecaja na okoliš, stvarajući bolje uvjete za buduće generacije. 
 

II. Vizija razvoja  
 
Vizija i strateški ciljevi razvoja Grada Živinice postavljaju temelje za sve buduće aktivnosti i projekte, 
usmjeravajući ih ka dugoročnim prioritetima koji osiguravaju prosperitet, inkluzivnost i održivost. 
Vizija artikulira naše ambicije i pruža inspiraciju za stvaranje zajednice zadovoljnih građana, 
poduzetnika i investitora, dok strateški ciljevi konkretiziraju te ambicije u mjerljive i ostvarive korake. 
Kroz jasno definiranu viziju i ciljeve, Grad Živinice osigurava koherentan i integriran pristup razvoju, 
usklađen s višim nivoima vlasti i međunarodnim standardima, što će omogućiti dinamičan ekonomski 
rast, društvenu inkluziju, te održivo upravljanje okolišem i infrastrukturom.  
Vizija je ključni element strateškog planiranja koji pruža smjer i inspiraciju za budući razvoj. U 
kontekstu 
razvoja Grada Živinice, vizija služi kao vodič za sve aktivnosti i projekte, osiguravajući da svaki korak 
poduzimamo s jasnim ciljem poboljšanja kvalitete života naših građana. Vizija artikulira naše 
dugoročne ciljeve i aspiracije, stvarajući zajedničku sliku budućnosti kojoj težimo. Ova vizija je temelj 
za izradu strategija i politika koje će omogućiti prosperitet, inkluzivnost i održivi razvoj, čime ćemo 
osigurati da Živinice postanu zajednica zadovoljnih građana, poduzetnika i investitora. 
 

III. Strateški ciljevi 
 

Definiranje strateških ciljeva predstavlja veoma važan korak u izradi Strategije razvoja Grada Živinice, 
jer ovi ciljevi postavljaju smjer za sve buduće aktivnosti i projekte. Strateški ciljevi su temelj za 
donošenje odluka i alokaciju resursa, osiguravajući da se svi napori usmjere ka postizanju dugoročnih 
prioriteta grada. U kontekstu razvoja Grada Živinice, strateški ciljevi ne samo da reflektiraju lokalne 
potrebe i aspiracije, već su također usklađeni s strategijama viših nivoa vlasti, kao što su Strategija 
razvoja Tuzlanskog kantona, Strategija razvoja Federacije Bosne i Hercegovine, i Okvir za ciljeve 
održivog razvoja u BiH.  

Ova usklađenost omogućava koherentnu i integriranu operacionalizaciju vizije 
razvoja, koja će osigurati dinamičan ekonomski rast, društvenu inkluziju, te održivo upravljanje 
okolišem i infrastrukturom. Definišu se tri strateška cilja koja će oblikovati budući razvoj Grada 
Živinice. 
 
Strateški cilj 1: Dinamičan i održiv ekonomski razvoj Grada Živinice 
Strateški cilj 2: Prosperitetan i inkluzivan društveni razvoj Grada Živinice 
Strateški cilj 3: Održivi okolišni i infrastrukturni razvoj Grada Živinice 
 
1. Dinamičan i održiv ekonomski razvoj Grada Živinice 
Ekonomski razvoj Grada Živinice zasnovan je na unapređenju poslovnog okruženja i poduzetničke 
infrastrukture kako bi se stvorili povoljni uvjeti za rast poduzetništva, privlačenje investicija i 
otvaranje novih radnih mjesta. Grad će investirati u modernizaciju postojećih i izgradnju novih 
poduzetničkih zona, te uspostavu Naučno-tehnološkog parka i drugih poduzetničkih potpornih 
institucija. Kroz ove aktivnosti, Živinice će postati atraktivna destinacija za domaće i strane 
investitore, potičući konkurentnost lokalne privrede. 
Posebna pažnja bit će posvećena razvoju poljoprivrede i ruralnih područja. Grad Živinice ima veliki 
potencijal za povećanje poljoprivredne proizvodnje, kroz podršku udruživanju proizvođača i 
unapređenje tehnološkog nivoa proizvodnje. Unapređenje poljoprivredne infrastrukture i podrška 
održivom ruralnom razvoju doprinijet će ekonomskoj održivosti ruralnih zajednica i poboljšanju 
kvalitete života u tim područjima. 
Turizam će biti značajna komponenta ekonomskog razvoja Grada Živinice. Grad će raditi na razvoju 
turističke infrastrukture i kreiranju atraktivnih turističkih proizvoda. Promocija Živinica kao poželjne 
turističke destinacije, te razvoj marketinga i upravljanja destinacijom, privući će veći broj posjetitelja i 
potaknuti lokalnu ekonomiju. Unapređenje turističke infrastrukture obuhvatit će izgradnju i 
modernizaciju smještajnih kapaciteta, razvoj kulturnih i prirodnih atrakcija, te poticanje ekološki 
održivih turističkih praksi. 
 
  2.Prosperitetan i inkluzivan društveni razvoj Grada Živinice 
Razvoj društvene infrastrukture i unapređenje kvalitete života građana predstavljaju važne aspekte 
strateškog cilja za prosperitetan i inkluzivan društveni razvoj Grada Živinice. Grad će se fokusirati na 
jačanje kapaciteta za odgoj i obrazovanje i modernizaciju obrazovnih ustanova. Kroz ove aktivnosti, 
omogućiti će se povezivanje obrazovanja s tržištem rada, što će stvoriti bolje prilike za zapošljavanje i 
profesionalni razvoj mladih ljudi. Unapređenje kulturnih i sportskih institucija obogatit će društveni 
život i pružiti kvalitetnije uslove za razvoj mladih. 
Unapređenje zdravstvenih i socijalnih usluga, te povećanje sigurnosti građana, također će biti 
prioritetan zadatak. Grad će raditi na poboljšanju kvaliteta zdravstvenih usluga kako bi osigurao 
dostupnost i efikasnost zdravstvene zaštite za sve građane. Socijalne usluge bit će unaprijeđene 
pružanjem podrške ranjivim grupama, uključujući boračko-invalidsku zaštitu, te razvojem programa 
podrške za starije osobe, osobe s invaliditetom i druge socijalno ugrožene kategorije. Ove mjere će 
doprinijeti većoj inkluzivnosti i društvenoj pravdi, stvarajući bolje uslove za sve građane. 
Efikasnost i transparentnost javne uprave i javnih usluga također će biti značajni elementi ovog 
strateškog cilja. Grad će se posvetiti jačanju razvojnih kapaciteta Gradske uprave, modernizaciji 
administrativnih procesa i digitalnoj transformaciji. Uvođenje digitalnih usluga za građane i poslovne 
subjekte te jačanje transparentnosti u upravljanju javnim finansijama bit će prioriteti. Poseban 
naglasak stavit će se na borbu protiv korupcije, kroz unaprjeđenje mehanizama za praćenje i kontrolu 
javnih resursa, osiguravajući efikasniju, transparentniju i odgovorniju javnu upravu. 

 3. Održivi okolišni i infrastrukturni razvoj Grada Živinice 

Razvoj Grada Živinice u narednom periodu bit će usmjeren na održivi okolišni i infrastrukturni razvoj, 
čime će se osigurati bolja kvaliteta života za sve građane. Grad će raditi na unapređenju urbanog 
prostora i vizuelnog identiteta kroz projekte modernizacije javnih površina, izgradnju novih urbanih 
sadržaja i revitalizaciju postojećih. Posebna pažnja bit će posvećena revitalizaciji i održavanju zelenih 
površina, što će doprinijeti poboljšanju ekološke ravnoteže i stvaranju ugodnijeg ambijenta za život. 
Unapređenje komunalnih usluga i povećanje ekološke svijesti među građanima također će biti 
prioritet, čime će se osigurati čišće i zdravije gradsko okruženje. 
Grad Živinice će značajno ulagati u unapređenje kvalitete gradske infrastrukture i komunalnih usluga. 
Modernizacija saobraćajne infrastrukture uključivat će obnovu postojećih puteva, izgradnju novih 
saobraćajnica i poboljšanje javnog prijevoza, čime će se povećati mobilnost građana i poboljšati 
povezanost unutar grada. Sistemi vodosnabdijevanja i kanalizacije bit će modernizirani kako bi se 
smanjili gubici vode i poboljšala kontrola otpadnih voda. Održivo upravljanje otpadom uključivat će 
uvođenje novih tehnologija za reciklažu i smanjenje otpada, dok će modernizacija javne rasvjete kroz 
energetski efikasne sisteme doprinijeti smanjenju potrošnje energije i unapređenju sigurnosti na 
ulicama. 
Povećanje energetske efikasnosti i korištenje obnovljivih izvora energije bit će nezaobilazni elementi 
održivog razvoja Grada Živinice. Grad će raditi na poboljšanju energetske efikasnosti javnih i 
stambenih kroz projekte izolacije, modernizacije sistema grijanja i uvođenje energetski efikasnih 
aparata i sistema. Poticanje korištenja obnovljivih izvora energije, kao što su solarni paneli, bit će 
prioritet, čime će se smanjiti ovisnost o fosilnim gorivima i poboljšati ekološka održivost grada. Kroz 
promociju energetske efikasnosti i obnovljivih izvora energije, Grad Živinice će osigurati održivi 
razvoj i smanjenje negativnih utjecaja na okoliš, stvarajući bolje uvjete za buduće generacije. 
 

Tabela 1. Pregled strateških ciljeva i razvojnih prioriteta Grada Živinice za 2024-2027. Godinu 

 

 

 

 

 

 

 

 

 
 
 
 
 
 
 
 
 
 
 
 
 
 
 

Strateški ciljevi Prioriteti 

Strateški cilj 1. 
Dinamičan i održiv 
ekonomski razvoj 

Grada Živinice 

1.1. Razvoj poduzetničke infrastrukture i poticanje poslovne aktivnosti 

1.2. Razvoj poljoprivrede i ruralnog područja 

1.3. Razvoj konkurentnog i održivog turizma  

Strateški cilj 2. 
Prosperitetan i 

inkluzivan 
društveni razvoj 
Grada Živinice 

2.1. Razvoj obrazovanja, kulture, sporta i mladih 

2.2. Poboljšanje sistema zdravstvenih usluga, socijalnih usluga i položaja 
ranjivih grupa stanovništva 

2.3. Poboljšanje efikasnosti i transparentnosti javne uprave i javnih usluga 

Strateški cilj 3. 
Održivi okolišni i 
infrastrukturni 
razvoj Grada 

Živinice 

3.1. Održivi urbani razvoj i poboljšanje kvaliteta života u Gradu Živinice 

3.2. Unapređenje kvalitete gradske infrastrukture i komunalnih usluga 

3.3. Povećanje Energetske Efikasnosti i korištenje obnovljivih izvora energije 

IV. Budžetski prioriteti tekućih i investicionih ulaganja 

 
Stvaranje kvalitetnijih uslova za redovan rad organa uprave, odnosno kontinuirano poboljšanje u 
organizaciji i funkcionisanju gradske uprave uvođenjem ISO Standarda, nameće se kao imperativ u 
narednom trogodišnjem periodu.  
 
Kontinuirano će se raditi na racionalizaciji i efikasnosti rada gradske uprave i njenom materijalnom, 
tehničkom i kadrovskom jačanju, kao i na provođenju stručnog osposobljavanja i usavršavanja 
državnih službenika i namještenika u saradnji sa Agencijom za državnu službu FBiH i drugim 
institucijama. 
Bruto plate i druge naknade koje nemaju karakter plate, troškovi za redovan rad organa uprave 
(kancelarijski materijal, štamparske usluge, gorivo, mazivo, servisiranje i održavanje opreme i ostalo), 
kao i opremanje sa neophodnom informatičkom opremom i vozilima imaju prioritetno mjesto u 
budžetskoj projekciji za naredni period, s tim da se troškovi za njihovo finansiranje pokušaju  zadržati 
na postojećem nivou, ili sa što manjim povećanjima.  
Nastaviti će se aktivnosti na unapređenju saradnje sa višim nivoima vlasti, te drugim institucijama. 
Važan prioritet i u budućem periodu, predstavlja ostvarenje i realizacija  strateških ciljeva u razvoju 
Grada Živinice  koji su definisani strateškim dokumentima Grada Živinice. 
 
Kao posebni budžetski prioriteti  čija se realizacija očekuje u narednom periodu izdvajamo:  
  

• Izgradnja, sanacija i rekonstrukcija gradske vodovodne mreže  sistema Živinice, 
• Izgradnja, sanacija i rekonstrukcija kanalizacione mreže  sistema Živinice, 
• Obnovljivi izvori energije, 
• Izgradnja solarnih panela, 
• Izgradnja i rekonstrukcija( sanacija ) lokalnih i nekategorisanih puteva, 
• Uređenje riječnih korita, 
• Uređenje poslovnih zona, 
• Uređenje turističkih destinacija, 
• Nabavka vozila, opreme i sredstava za civilnu zaštitu, 
• Ulaganja u terene i objekte za sportsko  - rekreativne aktivnosti, 
• Zatvaranje kolektivnih centara i alternativnih smještaja putem obezbjeđenja javnih stambenih 

rješenja kroz implementaciju CEB II Projekta, 
• okončanje realizacije regulacionog plana „Riba plus“,  
• rješavanje svih imovinsko-pravnih odnosa vezane za infrastrukturu, 
• potpuna realizaciju regulacionog plana „Novi grad II i III“ i regulacionog plana „Ciljuge 2“ sa 

aspekta prodaje zemljišta i ubiranja prihoda po osnovu rente, 
• legalizacija bespravno izgrađenih objekata (u skladu sa kantonalnim zakonom), 
• naplata komunalne naknade i dugovanja, 
• unapređenje kvalitete gradske infrastrukture i komunalnih usluga, 
• podizanje poduzetničke svijesti i unapređenje poslovnog ambijenta, 
• realizacija projekata zapošljavanja i samozapošljavanja, 
• razvoj poljoprivrede i unapređenje kapaciteta poljoprivrednih proizvođača, 
• zdravstveno osiguranje građana Grada Živinice koji se ne mogu osigurati na bilo koji drugi 

način, 
• nastavak aktivnosti ulaganja u obrazovne institucije i učenike kroz projekte stipendiranja, 

dodjela nagrada i slično, 
• podrška i realizacija aktivnosti projekata koje realizuju NVO i udruženja sa područja Grada i 

pomoć u rješavanju stambenog pitanja najugroženijih boračkih kategorija i pomoć socijalno 
najugroženijim boračkim kategorijama. 

BOSNA I HERCEGOVINA 
FEDERACIJA BOSNE I HERCEGOVINE 
TUZLANSKI KANTON 
GRAD ŽIVINICE 
Služba za  finansije  
Odsjek za finansije i budžet 
Broj: 03/7-11-88/26 
Živinice, 12.06.2026. godine 
 
 
 
 
 
 
 
GRAD ŽIVINICE 
GRADONAČELNIK 
 
 
 
 
 
Predmet: Dokument okvirnog budžet Grada Živinice za period 2027.– 2029. godina 
 
 
 
 
                U skladu sa članom 15. i 16. Zakona o budžetima u Federaciji Bosne i Hercegovine („Službene 
novine Federacije BiH“, broj 102/13, 9/14,13/14, 8/15, 91/15, 102/15, 104/16, 05/18, 11/19, 99/19, 
25a/22, 7/25 i 6/26) Služba za  finansije – Odsjek za finansije i budžet, pripremila  je Dokument 
okvirnog budžeta za period 2027. -2029. godine. 
 
U skladu sa članom 4. Budžetskog kalendara za 2026. godinu,  Služba za finansije, izrađuje DOB i 
dostavlja Gradonačelniku ( do 15.06.2026. godine). 
Gradonačelnik usvaja DOB do 30.06.2026. godine.  
 
 
 
 
 
 
S poštovanjem!                                                    Pomoćnik gradonačelnika 
                                                                                      ______________________________ 
                                                                                                 Indira Džeko 

